
REPUBLIKA E SHQIPËRISË

Komisioni i Mbrojtjes sË konsumatorËve


Vendim

     Nr. 78, datë 07.09.2018
Komisioni i Mbrojtjes së Konsumatorëve me pjesëmarrjen e:

· Znj. Klotilda Neziri
Kryetare
· Znj. Joniada Zaimaj
Anëtare

· Znj. Alma Balliu

Anëtare

në mbledhjen e tij të datës 07.09.2018, vazhdoi shqyrtimin e ankesës së ardhur nga z. Dritan Spahiu kundrejt Shoqërisë “Wizz Air, Wizz Air Hungary Ltd.” .
vëren se:

Pranë Komisionit të Mbrojtjes së Konsumatorëve është depozituar ankesa e z. Dritan Spahiu, datë 08.03.2018, administruar në KMK me nr. prot 34, datë 16.03.2018. 
Ankesa konsiston në pretendimin për ushtrim të praktikës të padrejtë tregtare, nga Shoqëria “Wizz Air, Wizz Air Hungary Ltd.”, lidhur me çmimin e biletës, low cost, mungesë transparence në publikimin e çmimit përfundimtar. Ankuesi ka prenotuar dhe paguar në faqen e internetit të kësaj shoqërie për fluturim vajtje-ardhje Tiranë – Budapest – Tirane. çmimi  i deklaruar me një vlerë prej 19. 9 euro, gjatë procesit të “check-in” është rritur me një vlere të padeklaruar prej 35-40 euro, për shkak të pamundësisë së kryerjes së këtij procesi online, duke arritur në një çmim përfundimtar, rreth 95 euro. 
Komisioni mori në shqyrtim këtë çështje dhe në bazë të pikës 4 të nenit 52, të Ligjit 9902/2008 “Për mbrojtjen e konsumatorëve”, i ndryshuar, vendosi të nisë procedurën administrative, me qëllim verifikimin e pretendimeve të ankuesit. 

I

Lidhur me kompetencën e Komisionit të Mbrojtjes së Konsumatorit

Së pari, çështja objekt shqyrtimi është paraqitur nga një konsumator kundrejt një subjekti tregtar, dhe rrjedhimisht është brenda fushës së zbatimit të ligjit “Për mbrojtjen e konsumatorëve”, të ndryshuar dhe në kompetencë të Komisionit të Mbrojtjes së Konsumatorëve.

Së dyti,  praktika e ndjekur nga shoqëria “Wizz Air, Wizz Air Hungary Ltd.” , në kuptim të pikës 15, të nenit 3,  dhe Kreut I “Praktikat e padrejta tregtare”, Pjesa V “Praktikat e tregtimit”, nenet 13-17 të Ligjit 9902/2008, i ndryshuar, përbën praktikë tregtare,
15. “Praktikë tregtare” është çdo veprim, përjashtim, mënyrë sjelljeje ose përfaqësim, komunikim tregtar, përfshirë këtu publicitetin dhe tregtimin nga tregtari, që lidhet drejtpërdrejt me promovimin, shitjen apo furnizimin e një malli apo shërbimi te konsumatorët. 
Neni 14, pika 1, shkronja (c) të ligjit për mbrojtjen e konsumatorëve.

“ 1. Një praktikë tregtare është çorientuese kur përmban informacion të rremë dhe për rrjedhojë është e pavërtetë. Një praktikë tregtare është çorientuese edhe kur, në çfarëdo mënyre, përfshirë paraqitjen e përgjithshme, mashtron apo ka mundësi të mashtrojë konsumatorin mesatar, duke e bërë ose ka mundësi ta bëjë atë, të marrë një vendim, të cilin, në të kundërt, nuk do ta kishte marrë, edhe kur informacioni është bazuar në fakte të vërteta për një ose më shumë prej elementeve të mëposhtme: 

Sa më sipër, Komisioni vlerëson se, praktika tregtare e ndjekur nga subjekti, hyn në fushën e zbatimit të ligjit për mbrojtjen e konsumatorëve dhe shqyrtimi i ankesës është në kompetencë të Komisionit të Mbrojtjes së Konsumatorëve.

Bazuar në nenin 52, të ligjit nr.9902/2008, i ndryshuar, si dhe në Vendimin e Këshillit të Ministrave nr.1444, datë 22.10.2008 “Për mënyrën e funksionimit e të pagesës së anëtarëve të Komisionit të Mbrojtjes së Konsumatorit, si dhe përcaktimin e procedurave të vlerësimit të shkeljeve”, pika 3, shkronja (a) parashikon se:

“3. Komisioni ka përgjegjësinë të shqyrtojë shkeljet e ligjit nr.9902, datë 17.4.2008, për:

a) praktikat e padrejta tregtare;
II

Vlerësimi i praktikës tregtare

Komisioni filloi shqyrtimin e kësaj çështje në mbledhjen e tij të datës 24.04.2018.  Komisioni, për një vlerësim të plotë të çështjes, me shkresë nr. Prot 34/2, datë 27.04.2018, ka vënë në dijeni shoqërinë “Wizz Air”, për nisjen e procedurës administrative. Në kushtet   mungesës së përfaqësuesit të Shoqërisë Wizz Air  në Shqipëri, ankesa dhe shkresa, të  përkthyera në gjuhen angleze, i janë përcjellë zyrtarisht e në mënyrë elektronike kësaj shoqërie.

Komisioni me  shkresën nr. prot. 34/1, datë 27.04.2018, vuri gjithashtu në dijeni Autoritetin e Aviacionit Civil, si institucion përgjegjës. Komisioni ju kërkoi të dy palëve informacion sqarues mbi praktikën dhe çdo dokument që mund të disponohej prej tyre.
Me shkresë nr. prot. 885/1, datë 30.05.2018, administruar nga komisioni me nr. 34/3 prot, datë 04.06.2018, Autoriteti i Aviacionit Civil dërgoi informacionin e kërkuar nga Komisioni, përfshirë dhe sqarimet e Shoqërise Wizz Air (bashkëlidhur përgjigjes së tij). Kjo e fundit, nuk ka dërguar një përgjigje zyrtare drejtpërdrejtë komisionit, por i ka nisur e-mail sqarues Autoritetit të Aviacionit Civil.
Në mbledhjen e datës 31.07.2018, komisioni shqyrtoi shkresën e Autoritetit të Aviacionit Civil, sipas të cilës sqarohet se: 
Transportuesit ajrorë kanë detyrim të informojnë publikun për të gjitha tarifa ajrore, ndërsa AAC në baze të legjislacionit në fuqi, merr masat për parandalimin e tarifave dhe praktikave diskriminuese. 

Për ankesën në shqyrtim, AAC ka kontaktuar me Departamentin e Shërbimit të Klientit të Shoqërisë Wizzair, si dhe ka vlerësuar informacionin e ofruar ne faqen e Wizz Air.  
Në faqen web, jepet informacioni:
· Nëse bileta është blere pas datës 15 gusht 2017 dhe gjate procesit të rezervimit është blerë një ndenjëse, check-in në internet disponohet nga 30 ditë deri në 3 orë përpara orarit të programuar të nisjes së fluturimit.
· Nëse nuk është blere një ndenjëse, check-in mund te behet 48 orë përpara fluturimit të vajtjes.
· Për fluturimin e kthimit, për te cilin nuk është blerë ndenjëse, check-in duhet të kryhet 15 ditë përpara fluturimit të kthimit.
Në lidhje me ankesën, sqarohet se :
· Nuk ka të dhëna nga departamenti i IT-së së Wizz Air për ndonjë problem të mundshëm të faqes së internetit ne atë periudhë;

· Pasagjeret duhet të kishin kontaktuar ndihmën e duhur për finalizimin  e procesit të check-in online ose për t’iu siguruar atyre check-in falas ne aeroport;

· Wizz Air ka informuar gjithashtu se pasagjeret kanë paraqitur ankesë ne lidhje me kushtet e check-init online, 17 ditë pas ditës së kthimit.
Në përgjigjen e tij Autoriteti i Aviacionit Civil, thekson se afatet e përcaktuara nga Kompania Ajrore për kryerjen e check-init duhen respektuar nga ana e konsumatorëve. 
Komisioni mbasi vlerësoi përgjigjen e AAC, vendosi që Sekretariatit Teknik i KMK, të kryeje një vlerësim të informacionit që ofrohet për pasagjeret/konsumatorët tek faqja zyrtare e “Wizz Air” dhe në rast të konstatimit të mangësive do ti drejtohet shoqërisë për sqarime të mëtejshme. Gjithashtu, konsumatori të vihej në dijeni të përgjigjes së AAC, e njëkohësisht ti kërkohet një prononcim mbi të, pasi në ankesë z. Spahiu nuk specifikon datën në te cilën ka provuar te kryeje check-in.
Sekretariatit Teknik shqyrtoi informacioni që përmban faqja web e Shoqërisë “Wizz Air”, duke konstatuar, se në mënyrë të përgjithshme sigurohet informacioni i nevojshëm për konsumatorin dhe jepet në mënyrë të detajuar procesi i check-in, afatet dhe mënyrën e kryerjes. 
Gjithashtu, Sekretariatit Teknik iu drejtua konsumatorit me anë të postes elektronike, datë 3.08.2018, për ti kërkuar me tepër informacion në lidhje me datën e kryerjes së check-in, por nuk pati përgjigje nga ana e tij. 
Në mbledhjen e datë 07.09.2018, Komisioni vlerësoi të gjitha informacionet, dokumentacionin, faktet e mbledhura, duke konkluduar se, praktika tregtare e ndjekur nga Shoqeria WizzAir, nuk është e padrejtë, pasi nuk bie në kundërshtim me dispozitat e parashikuara për praktikat tregtare në Ligjin 9902/2008, i ndryshuar . 
PËR KËTO ARSYE:
Komisioni i Mbrojtjes së Konsumatorëve, mbështetur në nenin 13, pika 1, nenin 14, pika 1, shkronja (c);  nenin 52, të Ligjit nr. 9902, date 17.04.2008 “Për mbrojtjen e konsumatorëve”, i ndryshuar, si dhe në VKM nr. 1444, datë 22.10.2008 “Për mënyrën e funksionimit e te pagesës se anëtarëve te komisionit te mbrojtjes se konsumatorëve, si dhe përcaktimin e procedurave te vlerësimit te shkeljeve”,
VENDOSI:

1. Pushimin e procedimit administrative ndaj Shoqërisë “Wizz Air, Wizz Air Hungary Ltd”.  
2. Publikimin e këtij vendimi në faqen zyrtare të Komisionit të Mbrojtjes së Konsumatorëve.

Kundër Vendimit të Komisionit të Mbrojtjes së Konsumatorit keni të drejtë të ankoheni në Gjykatë brenda 30 ditëve nga data e marrjes dijeni për vendimin.

kryetar I KOMISIONIT
  Klotilda neziri

